
ПРЕЗИДЕНТ ӨҢІРДІҢ ЖАҢА КЕЛБЕТІ

Кеусандықтан 
шыққан қазына

Стратегиялық мақсат 
статистикаға сүйеніп 
белгіленеді

ЖАРИЯ ТЫҢДАУ

МЕМЛЕКЕТ БАСШЫСЫ 
ҚАСЫМ-ЖОМАРТ 

ТОҚАЕВТЫҢ ОРАЗА 
АЙТ МЕРЕКЕСІМЕН 

ҚҰТТЫҚТАУЫ
Қадірлі отандастар!
Ораза айт мейрамы құтты 

болсын!
Татулық пен бауырмалдық, жақ­

сылық пен игілік салтанат құра­
тын осы қастерлі мерекенің барша 
мұсылман қауымы үшін мән-
маңызы айрықша.

Рамазан айында имандылыққа, 
рухани тазаруға ұмтылған жұрты­
мыз Айт күні ақ дастарқан жа­
йып, қонақжайлық көрсетеді. Бір-
біріне ізгі тілегін арнайды. Мұқтаж 
жандарға көмек қолын созып, 
қамқорлық танытады. Сол ар­
қылы адамгершілік құндылықтар 
қоғамымызда терең орныға түседі.

Ораза айт мерекесінің тағы­
лымы ата салтымызбен терең сабақ­
тасып жатыр. Біздің дініміз де, 
дәстүріміз де азаматтарды бірлік 
пен ынтымаққа үндейді, өзара 
сыйлас болуға шақырады. Осы 
қасиеттеріміз барда халқымыздың 
Әділетті, Қауіпсіз, Таза әрі Қуатты 
Қазақстанды құру туралы арман-
мұраты орындалатынына кәміл 
сенімдімін.

Баршаңызға бақ-береке тілеймін! 
Әр шаңыраққа құт-береке дарысын!

Айт қабыл болсын, ағайын!

ОБЛЫС ӘКІМІ 
НҰРЛЫБЕК 

НӘЛІБАЕВТЫҢ ОРАЗА 
АЙТ МЕРЕКЕСІМЕН 

ҚҰТТЫҚТАУЫ
Құрметті жерлестер!
Баршаңызды Ораза айт мереке­

сімен құттықтаймын!
Бейбітшілік пен тыныштықты, 

өзара достықты дәріптейтін қасиетті 
Рамазан айы мен Ораза айттың ізгі 
қағидаттары адал еңбек етіп, адал 
табыс табу мақсатымен үндеседі.

Осынау рухани мерекенің адам­
гершілікке бастайтын құндылық­
тары мен жасампаз дәстүрлері 
ел бірлігін нығайтуға қызмет ете 
бермек.

Мемлекет басшысы Қасым-
Жомарт Кемелұлы қасиетті мере­
кенің күллі мұсылман үшін орнын: 
«Халқымыздың салт-дәстүрі Ислам 
дінінің, Рамазан айының және Айт 
мейрамының ұлағатымен ұштасып 
жатыр. Бұл сабақтастық берекелі 
бірлігімізді нығайтып, әділетті 
қоғам құру жолында маңызды рөл 
атқарады» деп атап өткен болатын.

Ежелден адамгершілік, қайы­
рымдылық, мейірімділік және ру­
хани тазалыққа шақыратын Ораза 
айт мерекесі баршаңызға құтты 
болсын!

Еліміз аман, жұртымыз тыныш 
болсын! Әр шаңыраққа бақ-береке 
тілеймін! Ораза айт қабыл болсын, 
ағайын!

Екі жылдай бұрын жергілікті 
жанкүйерлермен жүздескен 

облыс әкімі Нұрлыбек Нәлібаев 
олардың жаңа стадион салу жөніндегі 
ұсынысын құп алды. Былтыр облыс 
басшылығының қолдауымен жаңа 
стадионның іргетасы қаланды. Бүгінде 
құрылыс басынан қызу тіршілікті 
көресіз. 

Облыстық денешынықтыру, спорт 
және туризм басқармасының мәлі­
метінше, жаңа нысан УЕФА-ның 
үшінші санатының талабына толықтай 
сай келеді. Бұл талап бойынша ко­

манда еуро­
к у б о к т ы ң 
топтық ке­
з е ң і н д е г і 
о й ы н д а р ы н 

да өз стадио­
нында өткізуіне 

мүмкіндігі бар. 
Мұнда 11 мың жан­

күйер емін-еркін сия­
ды.

Жергілікті «Нұрлы тау» 
компаниясы ауқымды жобаны 

жүзеге асыру жұмысын қолға алған. 
Компания облыста 2007 жылдан бері 
құрылыс саласында жемісті еңбек 
етіп келеді. Тәжірибелі ұжым аталған 
маңызды нысанның құрылысын жүр­
гізу барысында да тыңғылықты ісімен 
көзге түсіп отыр. 

Ауқымды жұмысты межелі 
мерзімінде аяқтауға күш салып келеді. 

Стадион құрылысы қалай жүріп 
жатыр? Осы мақсатта құрылыс басына 
келген сәтімізде бізді компания 
өкілі Дәурен Ташпенов қарсы алды. 

Алдымен болашақ стадионның ма­
кетімен таныстық. Алғашқыда 7 мың 
адамға арналған спорттық нысан 
қайта талқылау барысында тағы 4 
мың адамға ұлғайтылған. Осылайша 
жобаға түзету енгізілмек. Бұрын 
жанкүйерлер стадионның екі жағын­
да отырады деп жоспарланған еді. 
Енді екі қақпаның артында да екі 
мыңнан жанкүйерге арналған орындар 
орналасады. 

– Айта кетсек, жаңа стадион 
үлкен мүмкіндіктерге жол ашады. 
Негізгі мақсат – онда халықаралық 
деңгейде ойындар өткізу. Оған то­
лықтай сай келеді. Әрбір мәселеге жіті 
назар аударып отырмыз. Стадионның 
жалпы аумағы – 24323,8 шаршы 
метр. Ғимараттың ішкі бөлігінде 
тоғыз спорт залы, түрлі үйірмелер ор­
наласады. Ол орындар да жас өрен­
дердің тыңғылықты дайындық жа­
сауына мүмкіндік туғызады. 

Дәл осы тұрғыда Наурыз мерекесінің 
тарихи және мәдени маңызын түсіндіру, 
әлем жұртшылығына ұлт өнерін та­
ныстыру мақсатында облыс әкімі 
Нұрлыбек Нәлібаевтың қолдауымен, 
Қазақстанның Финляндиядағы, Эс­
тониядағы және Испаниядағы елші­
ліктерінің ұйымдастыруымен наурыз 
айының 24-27-сі аралығында Еуро­
паның Хельсинки, Таллин, Мадрид 
қалаларында  Қызылорда облысының 
өнер күндері табысты өтіп, өнерпаздар 
елге оралды.

Бұған дейін аймақ басшысының 
өзі бастап барып, аталған елдерден 
инвестиция тарту мақсатында 
кәсіпкерлер арасында кездесулер өткен 
болатын. Осы игі қадамды мәдени 
шаралар бекіте түсті.

Өнер күндерінің алғашқы концерті 
«Nauryz – celebration of spring» атауымен 
Финляндияның астанасы Хельсинки 
қаласында өтті.

ЕУРОПАНЫ ЕЛІТКЕН СЫРДЫҢ СЫЙЛЫҒЫ
Мемлекет басшысы Қасым-Жомарт Кемелұлы Тоқаев: «Ұлттық бірегейлігімізді 

нығайту жолында мәдениет саласы айрықша рөл атқарады. Әсіресе, төл 
мәдениетіміздегі Әз Наурыз мейрамының орны бөлек» деп атап өткен болатын. 

Барша жұртты біріктіретін, берекеге бастайтын бұл мерекенің ролі осы тұжырымнан 
да анық аңғарылады.

Облыс орталығының сол 
жағалауында бой көтеріп жатқан 

жаңа стадион күннен-күнге 
жергілікті жанкүйерлердің 

қызығушылығын арттырып 
келеді. Бұл – елімізде тәуелсіздік 

жылдарында іргесі қаланған 
үшінші стадион. Қазірге дейін 

«Астана-арена», «Түркістан-
арена» секілді спорттық ғимараттар 

ел игілігіне айналды. Ендігі кезекте 
Сырдың бас қаласында зәулім спорт 

нысаны бой тіктеп келеді.

Алдымен «Қызылорда-Арена» 
көпфункционалды кешенін салу 
белгіленген жерге барып, дайындық 
жұмыстарын көрді.

Төрт қабатты ғимарат Бейбарыс 
сұлтан көшесіне орналасады деп 
жоспарлануда. Спорт нысанында 
әмбебап және шағын спорт залдары, 
бассейн, тренажер, сондай-ақ төре­
шілер, жаттықтырушыларға арнал­
ған киім ауыстыратын, тағы басқа 
қосалқы бөлмелер, душ, конференц-
зал болады. Еркін және классикалық 
күрес, бокс, теннис, таэквандо, 
самбо мен дзю-доға арналған залдар 
қарастырылған.

«Қызылорда-Арена» оқу-жат­
тығуға, жарыстар өткізуге маман­
дандырылған кешен болады деп 
күтілуде. Аймақ басшысы құрылыс 
барысында сапаға баса мән беруді, 
бекітілген мерзімде бастап, уақы­
тылы аяқтауды тапсырды.

Одан кейін Тәуелсіздікке 25 жыл 
даңғылын қайта жаңғырту барысын 
көріп шықты.

Өткен жылдан бері осы даңғыл­
дың Бейбарыс сұлтан көшесінен 
Әбілқайыр хан көшесіне дейінгі 
Сырдария өзенінің қорғаныш бө­
геті нығайтылып, 6,7 шақырымы 
қайта жаңғыртылуда. Мердігер 
«УАД» ЖШС бұған дейін 1,2 ша­
қырым кеңейтілетін аумаққа жол 
салып, асфальт төседі. Сырдария 
өзенінің жиегіндегі қорғаныс бөгеті 
тазаланып, 2,6 шақырымға жуық дам­
ба нығайтылды, 1,4 шақырым тіреу 
қабырға, 820 метр жиек тұрғызылды.

Даңғылдың жалғасы ретінде 
Әбілқайыр хан көшесінен Саламатов 
көшесіне дейінгі қорғаныс бөгетін 
нығайту мен 2,9 шақырым авто­
мобиль жолын салу жоспарланған.

Облыс әкімі жолды сапалы салып, 
уақытылы аяқтауды тапсырды.

ЖАҒАЛАУ
ЖАСАНЫП КЕЛЕДІ

Облыс әкімі Нұрлыбек Нәлібаев Қызылорда қаласындағы құрылыс 
нысандарын аралап, ондағы жұмыс барысын тексерді.

Салтанатты рәсімнен кейін мем­
лекеттер басшылары келіссөз залына 
барды.

Қасым-Жомарт Тоқаев мәртебелі 
мейманға ілтипат білдіріп, оның са­
пары Қазақстан-Словения серіктес­
тігін тереңдетуге септігін тигізіп, 
кең мүмкіндіктерге жол ашатынын 
айтты.

– Словениямен тығыз ынтымақ­
тастық құруға ниеттіміз. Бұл – анық. 
Президент ретінде өзара мүддемізге 
сай келетін барлық саладағы байла­
нысты нығайтуға күш-жігерімді сала­
мын. Біз Словенияны Қазақстанның 
Балқан түбегіндегі негізгі және өте 
маңызды серіктестерінің бірі ретінде 
қарастырамыз. Сіздің елдің бизнес 

өкілдеріне және үкіметіңізге бірқатар 
ұтымды жоба ұсына аламыз, – деді 
Мемлекет басшысы.

Президенттің айтуынша, Слове­
нияның Қазақстан экономикасына 
салған тікелей инвестициясының 
көлемі 200 миллион долларға 
жуықтады. Еліміздегі фармацевтика, 
машина жасау, телекоммуникация 
және жаңартылатын энергия көздері 
салаларында Словения капиталының 
үлесі бар 19 компания кәсібін табыс­
ты жүргізіп келеді. Бұдан бөлек, 
Қазақстан мен Словенияның көлік-
логистика, цифрландыру және инно­
вация, денсаулық сақтау, туризм 
бағыттарында өзара серіктестікті 
арттыруға әлеуеті зор.

ҚАЗАҚСТАН-СЛОВЕНИЯ: 
ҚАРЫМ-ҚАТЫНАСТЫҢ 
ЖАҢА ДЕҢГЕЙІ

Кеше «Ақорда» резиденциясында Қазақстанға ресми сапармен келген 
Словения Президенті Наташа Пирц-Мусарды салтанатты қарсы алу рәсімі 

өтті. Президенттер бір-біріне делегация мүшелерін таныстырды. Бұдан кейін 
Құрмет қарауылының бастығы рапорт беріп, Қазақстан мен Словенияның 

мемлекеттік әнұрандары шырқалды.

ӨНЕР ӨРІСІ

ҚЫЗЫЛОРДАДА ЗӘУЛІМ 
СПОРТ ҒИМАРАТЫ 

БОЙ КӨТЕРУДЕ

УАҚЫТПЕН ҮНДЕСТІКТІҢ УАҚЫТПЕН ҮНДЕСТІКТІҢ 
ЖАРҚЫН ҮЛГІСІЖАРҚЫН ҮЛГІСІ

БРИФИНГ

Сондай-ақ дренажды жүйе 
мәселесі ескеріледі. Ол жауынды 
күндерде судың тез сіңіп кетуіне оң 
әсерін тигізеді. Бұл жұмыс шетелдік 
жауапты мамандардың қадағалауы 
бойынша жүзеге асады, – деді ол. 

Атап өтерлігі, жанкүйерге арналған 
орындардың төбесі металл шатырмен 
жабылады. Бұл – құрылыстың 
маңызды тұсының бірі. Компания 

мамандарының аталған істен мол 
тәжірибесі бар. Бұрынғы жылдары 
металл құрылғыларын жасаумен 
айналысқан. Трибунаның биіктігі мен 
жанкүйер орны еуропалық стандартқа 
сай келеді. Стадионға келген әрбір 
адам еш кедергісіз ойынды тамашалай 
алады. Бұрынғы стадиондағы секілді 
шатырды тіреуге арналған құ
бырлар орнатылмайды. Оның орнына 
ашық кеңістік, отыруға қолайлы 
орындықтар қойылады. Бұл адамға 

жайлы. Металл құрылғының барлығы 
жергілікті жерде дайындалған. 
Жанкүйерге қолайлы болу үшін 
екі табло қойылады. Сол арқылы 
стадионға келушілер көбірек ақпарат 
алады. Оған қоса әрбір орындыққа 
нөмір жазылады. 

Сондай-ақ УЕФА талабы 
бойынша стадион айналасында 
1000 автокөлікке арналған тұрақ 
болуы тиіс. Алғашқыда ол 200 
автокөлікке жоспарланған еді. Қазір 

кеңейту жұмыстарына мән беріліп 
отыр. Жанкүйерге қолайлы жағдай 
туғызу үшін арнайы жол салынады. 
Ал солтүстік трибуна жағынан 
серуендеуге арналған аллея іске 
қосылады. Онда түрлі ағаш пен гүлдер 
егіледі. Бұл көпшілік үшін жайлы 
орынның бірі болмақ. Оңтүстік және 
солтүстік трибуна аралығында кафе 
мен жеңіл тамақтар сататын орындар 
орналасады. Аталған орындар жалға 
беріледі. 

Шығыс бөлігінде олимпиадалық 
спорт түрлерінен арнайы үйірмелер 
жұмыс істейді. Олардың төбесі биік 
болады. Ал батыс трибуна «Қайсар» 
футбол клубына беріледі. Онда киіну 
бөлмесі, суға түсу орны, жаттығу 
және акт залы және өзгеде ғимарат
тар қарастырылған. Әрбір трибуна 
бойынша тоғыз кіру орны белгіленеді. 
Сол арқылы жанкүйердің стадионға 
емін-еркін енуіне барынша қолайлы 
жағдай жасалады. 

Жоба бойынша лазерлік жарық
тандыру көзделген. Ал стадион айна
ласына егілетін ағаштар мен өзге де 
жасыл желек Қызылорда климатына 
толықтай сай келеді. 

– Құрылысқа пайдаланып жатқан 
барлық материал – жергілікті өнімдер. 
Олардың қатарында газоблок, кірпіш, 
металл, шыны және тағы басқа 
материалдар бар. Қазіргі уақытта 
құрылысқа 200 адам мен 20 техника 
тартылған. Жұмыс басталмастан 
бұрын бұл аумақ тегістелді. Сондай-ақ 
2,5 метр тереңдікте іргетас қаланды. 
Ол құрылыстың мықты болуына 
дәнекер, – деді Д.Ташпенов. 

Жаңа құрылыста заманауи жетіс
тіктер ойластырылған. Мәселен, 
жарық сөніп қалған жағдайда қо
сымша дизельді генератор іске қо
сылады. Ал оны қаптауға арналған 
шыны соққыға төзімді және жарық
тың шағылысуына арналған.

Қысқасы, бұл – Қызылорда 
қаласының тарихында ірге көтерген 
ең маңызды нысанның бірі. Облыс 
әкімінің батыл бастамасымен жүзеге 
асып жатқан бірегей жоба халықтың 
игілігі.

Әділжан ҮМБЕТ, 
«Сыр бойы»

УАҚЫТПЕН ҮНДЕСТІКТІҢ ЖАРҚЫН ҮЛГІСІУАҚЫТПЕН ҮНДЕСТІКТІҢ ЖАРҚЫН ҮЛГІСІ

Словения Президенті өзіне 
және делегациясына қонақжайлық 
танытқаны үшін Қасым-Жомарт 
Тоқаевқа шынайы ризашылығын 
жеткізді.

– Дипломатиялық қарым-қа
тынас орнаған 33 жыл ішінде екі 
ел арасында бірде-бір шешілмеген 
мәселе болған емес. Мұның эконо
микалық ынтымақтастықты кеңей
туге, өркендетуге мол мүмкін
дік беретінін дұрыс атап өттіңіз. 
Сондықтан өзіммен бірге бизнес 
өкілдерінің үлкен делегациясын 
алып келдім. Олар қазақстандық 
әріптестермен бірге серіктестікті 
ілгерілетуге қатысты бағыттарды 
талқылап жатыр. Экономикалық 
ықпалдастығымыз артып келеді. 
Дегенмен бұдан да зор жетістік
терге жетеміз деп ойлаймын. Пре
зиденттер мен саясаткерлер ара
сындағы байланыстар әрқашан 
болашаққа бағдарланады. Өйткені 
саясаткерлер бизнестің көкжиегін 
кеңейтеді, – деді Наташа Пирц-
Мусар.

Сондай-ақ келіссөз барысында 
тараптар жаһандық және өңірлік 
күн тәртібіндегі өзекті мәселелер 
бойынша жан-жақты пікір алмасты.

***
Қасым-Жомарт Тоқаев пен 

Наташа Пирц-Мусар екі елдің 
ресми делегация мүшелерінің қа
тысуымен кеңейтілген құрамда 
келіссөз өткізді.

Мемлекет басшысы Қасым-
Жомарт Тоқаев Наташа Пирц-
Мусар бастаған делегацияға құрмет 
көрсетіп, Қазақстанның Еуропадағы 
уақыт сынынан өткен сенімді серік
тесі Словениямен өзара тиімді 
ынтымақтастықты дамытуға бейіл 
екенін растады.

– Сіздің бұл сапарыңыз екі ел 
арасындағы өзара ынтымақтас
тыққа тың серпін беру тұрғысынан 
өте маңызды. Жаңа ғана көптеген 
тақырыпты, оның ішінде халық
аралық ахуалға байланысты кейбір 
нәзік мәселелерді талқылаған аса 
мазмұнды кездесу өткіздік. Біз 
екіжақты ықпалдастықты дамытуға 
ниетті екенімізді қуаттадық. Нақты 
нәтижелерге қол жеткізу үшін бар 
күш-жігерімізді жұмсаймыз, – деді 
Қазақстан Президенті.

Қасым-Жомарт Тоқаев екіжақ
ты қарым-қатынастарға тың серпін 
беретін бағыттарды атап өтіп, Қа
зақстанда Словения бизнесіне 
қолайлы жағдай жасауға ниетті 
екенін жеткізді. Бұл үшін кәсіпкерлік 
қызметті реттеудің ашықтығын 
қамтамасыз ету, инвестицияны 

қорғау мен экономиканы әртарап
тандыру көзделіп отыр.

Мемлекет басшысы Астанада 
өтетін Қазақстан-Словения бизнес-
форумына ерекше мән беретінін 
жеткізіп, аталған жиын екі елдің 
сауда-инвестициялық байланысын 
одан әрі кеңейтетініне тоқталды.

Наташа Пирц-Мусар Астанада 
қонақжайлық көрсеткені үшін 
Қасым-Жомарт Тоқаевқа алғыс 
айтты.

– Бұл сапар экономикалық ын
тымақтастығымызды тереңдетуге 
септігін тигізеді деп ойлаймын. 
Аталған мақсатты екі ел де қолдайды. 
Бұдан да жоғары жетістіктерге 
жететінімізге сенімдімін. Оған 
біздің мол мүмкіндігіміз бар. Ел
деріміз арасындағы тауар айна
лымы жыл сайын артып келеді. 
Өзіңіз айтқандай, Словенияның 
Қазақстан экономикасына сал
ған инвестициясының көлемі 
200 миллион долларға жетті. Бір
ақ әлеуетіміз бұдан да зор. Осы 
себепті Астанаға менімен бірге 
Словенияның жетекші 25 компания
сынан құралған үлкен бизнес-деле
гация келді. Мен бұған қуаныш
тымын, – деді Словения Президенті.

Тараптар сауда, инвестиция, 
көлік-логистика, маңызды мине
ралдар, цифрландыру, жасанды 
интеллект, денсаулық сақтау және 
туризм сияқты перспективті сала
лардағы ықпалдастықтың бірқатар 
мәселесін қарастырды.

Келіссөздер қорытындысы бо
йынша президенттер Бірлескен 
мәлімдеме қабылдады.

***
Қасым-Жомарт Тоқаев пен 

Наташа Пирц-Мусар БАҚ өкілдері 
үшін брифинг өткізді.

Мемлекет басшысы өзінің 
шақыруын қабыл алып, Қазақ
станға алғаш рет ресми сапар
мен келген Наташа Пирц-Мусарға 
ризашылығын білдірді. Прези
денттің айтуынша, Словения – 
Қазақстанның Еуропа Одағындағы 
маңызды серіктесі әрі екі елдің 
қарым-қатынасы достық және 
өзара сыйластық рухында нығайып 
келеді. Оның айқын дәлелі – былтыр 
Любляна қаласында Қазақстан 
Елшілігінің ашылуы.

– Мен мұны ықпалдастығы
мызды дамыту жолындағы маңыз
ды қадам деп санаймын. Қазақстан 
екі ел арасындағы достықты одан 
әрі тереңдетуге мүдделі. Сондықтан 
бұл сапардың мән-маңызы айрықша. 
Біз бүгін құрметті Президент 
Пирц-Мусар ханыммен мазмұн

ды әрі жемісті келіссөз жүргіздік. 
Қазақ-словен ынтымақтастығының 
аясын кеңейту жолын талқыладық. 
Нақты уағдаластықтарға қол жет
кіздік. Бірлескен мәлімдеме қа
былдадық. Сондай-ақ бүгін бірқатар 
үкіметаралық және мекемеаралық 
келісім жасалды. Соның ішінде 
денсаулық сақтау, туризм, білім 
беру салаларына қатысты маңызды 
құжаттар бар. Бұл келісімдерді 
тиімді іске асыру арқылы екі елдің 
ынтымақтастығын жандандыра 
түсеміз деп сенемін, – деді Қасым-
Жомарт Тоқаев.

Президенттер екіжақты сауда-
экономикалық және инвестициялық 
байланыстарды арттыруға келісті. 
Қазір қос мемлекет фармацевтика, 
жаңартылатын энергия, инженерия, 
телекоммуникация бағыттарында 
маңызды жобаларды жүзеге асырып 
жатыр. Мемлекет басшысы елімізде 
осы салаларда 20-ға жуық словен 
компаниясы табысты жұмыс істеп 
жатқанына тоқталып, экономикалық 
байланыстардың ауқымын одан әрі 
кеңейтудің маңызын атап өтті.

– Тау-кен, жасыл энергетика, 
атом өнеркәсібі, цифрландыру 
және инновация, денсаулық сақтау, 
туризм салаларында тың жобаларды 
жүзеге асыруға келістік. Қолда 
бар мүмкіндікті тиімді пайдалану 
үшін Үкіметаралық комиссияның 
жұмысын жандандырып, оның 
қызметін жаңа деңгейге көтеруге 
шақырдым. Екі ел бизнес өкіл
дерінің байланысын тереңдету – 
маңызды міндеттің бірі. Осыған 
орай, «Қазақстан – Словения» 
іскерлік кеңесін құру мәселесін 
талқыладық. Елімізге Словенияның 
ірі кәсіпкерлері де келді. Ертең 
олардың қатысуымен бизнес-форум 
өтеді. Бұл іс-шара осы бағыттағы 
жұмысты күшейтуге ықпал етеді 
деп ойлаймын, – деді Қазақстан 
Президенті.

Бүгінгі кездесуде екі ел бас
шылары көлік-логистика сала
сындағы байланыс аясын кеңей
ту мәселесін талқылады. Атап 
айтқанда, Транскаспий халықара
лық көлік дәлізі жобасына Слове
нияның «Лука Копер» теңіз пор
тын қатыстыру жөнінде ортақ 
пікірге келді. Өзара алыс-берістің 
көлемін арттыру үшін президенттер 
құзырлы органдарға нақты шаралар 
қабылдау туралы тапсырма берді. 
Сондай-ақ Қасым-Жомарт Тоқаев 
Қазақстанның су ресурстарын бас
қару ісінде словен тарапының озық 
тәжірибесін зерделеп, бірлесе жұ
мыс істеуге дайын екенін жеткізді.

Бұдан бөлек, тараптар мә

дени-гуманитарлық ықпалдастық 
жайында да пікір алмасты.

– Білім, ғылым және мәдениет 
салаларындағы қарым-қатынасты 
жандандыруға мол мүмкіндік бар. 
Жалпы Словенияның білім беру 
жүйесі дүние жүзінде озық жүйе 
ретінде мойындалған. Сондықтан 
біз екі ел университеттері арасында 
байланыс орнатуға мүдделіміз. 
Словенияның Йожеф Стефан инс
титуты Назарбаев университе
тімен байланыс орнатуға қызығу
шылық танытып отыр. Қазақстан 
Словенияның жоғары оқу орын
дарымен және зерттеу орталық
тарымен ынтымақтастықты ны
ғайтуға дайын, – деді Мемлекет 
басшысы.

Тараптар халықаралық және 
аймақтық өзекті мәселелерді 
талқылап, ұстанымдарының ортақ 
екенін жеткізді.

– Қазіргі геосаяси жағдай өте 
күрделі. Президент Пирц-Мусар 
екеуіміз әлемдегі қақтығыстар
ды Біріккен Ұлттар Ұйымы Жар
ғысы мен халықаралық құқық 
қағидаттарына сай бейбіт жол
мен шешу қажет екенін құп
тадық. Көпжақты құрылымдар 
аясындағы ықпалдастықты одан 
әрі күшейтуге мүдделі екенімізді 
растадық. Алматыда Орталық Азия 
мен Ауғанстан үшін Орнықты даму 
мақсаттары жөніндегі Біріккен 
Ұлттар Ұйымының аймақтық 
орталығын ашу туралы бас
таманы қолдаған Словения тара
пына ризашылығымды білдіремін. 
Жалпы бүгінгі келіссөздер жемісті 
болды деп күмәнсіз айтуға болады. 
Осы сапардың нәтижесінде қазақ-
словен ықпалдастығы нығайып, 
жаңа деңгейге көтеріледі деп 
сенемін. Бірлескен күш-жіге
ріміздің арқасында біз ортақ 
мақсаттарға қол жеткіземіз, – деді 
Қасым-Жомарт Тоқаев.

Наташа Пирц-Мусар Словения 
тарапының барлық бағыт бойынша 
екіжақты ынтымақтастықты ны
ғайтуға дайын екенін мәлімдеді.

– Бүгінгі кездесулер, жалпы 
бұл сапар Словения мен Қазақ
стан арасындағы қарым-қаты
настың жаңа парағын ашады деп 
ойлаймын. Екі ел де өзара тү
сіністік пен құрметке негізделген 
халықаралық құқық, орнықты 
даму мен серіктестік қағидаттарын 
қолдайды. Мен бұған ризамын. 
Келешекте де осы бағытта жұмыс 
істей беретінімізге сенімдімін, – 
деді Словения Президенті.

Сондай-ақ кеше екі ел басшы
лары бірлескен мәлімдеме жасады. 

ҚАЗАҚСТАН-СЛОВЕНИЯ: 
ҚАРЫМ-ҚАТЫНАСТЫҢ ЖАҢА ДЕҢГЕЙІ

Тазалық шараларына 80 мыңнан астам 
еріктілер, қоғам қайраткерлері, бюджет 
саласы мен кәсіпорын қызметкерлері 
қатысты.

Көпшілік біркісідей атсалысқан 
тазалық жұмыстарынан кейін 3300 тон
надан астам қоқыс қалдығы шығарылды. 
Елді мекендердегі скверлер мен 
парктер, тарихи мәдени ескерткіштер, 

әлеуметтік нысандар, өнеркәсіп және 
бизнес нысандары, су объектілері мен 
көшелердің бойы тазартылды. Оған 
600-ден астам техника жұмылдырылды. 
Бүгінде облыс аумағына 9560 түп тал 
отырғызылды.

Алдағы уақытта да жұмыс ауқымы 
кеңейе бермек.

СЕРПІН АЛҒАН СЕНБІЛІК
«Таза Қазақстан» республикалық экологиялық бағдарламасы аясында 

өңірдің қала, ауыл, елді мекендерінде санитарлық тазарту, абаттандыру және 
көркейту-көгалдандыру жұмыстары жүргізілді.

Айтыскер ақын, үш дүркін «Алтын 
домбыра» иегері, «Ерен еңбегі үшін» 
медалінің иегері Мұхтар Ниязов алдымен 
ауқымды іс-шараның өтуіне мұрындық 
болған аймақ басшысы мен елшіліктерге 
алғысын жеткізді. 

– Финляндиядан басталған кон
цертіміздің еуропалықтарға, әсіресе, 
ондағы қазақ бауырларымызға ерекше 
әсер еткені сондай, бізді көпке дейін 
жібергісі келмеді. Бізге де бұл сапар 
шабыт сыйлап, көне шаһарлардың 
архитектурасымен, халқының таным-
түсінігімен, тұрмыс-тіршілігімен танысу
ға мүмкіндік берді, – деді ол. 

Бұл қазақтың салт-дәстүрі мен өне
рін ұштастырған сапар болды десек, 
артық айтпаймыз. Ұлыстың ұлы күні 
осылайша үш күн қатарынан Еуропа 
төрінде тойланды. Мерекелік шара
лардың шымылдығы «Жарапазан» 
жырымен ашылып, шашу шашылып, 
«Тойбастарға» ұласты. Жергілікті тұр
ғындар мен қонақтар, диаспора мүшелері, 
қазақстандық және шетелдік студенттер 
ұлттық музыкамен, салт-дәстүрлермен 
тереңірек танысуға мүмкіндік алды. 
Сырбойылық талант иелерінің өнерін 
тамашалады. 

– Біз бұған дейін біршама мемлекетте 
болғанбыз. Бірақ қатарынан үш 
мемлекетке баруымыз бірінші рет. Бұл 
жолы Наурыздың құрметіне жарапазан 
да айтылды, ән, би мен күй, айтыс та 
ұсындық, – деді әнші, «Құрмет» орденінің 
иегері Самал Байсейітова 

Жыршы, «Ерен еңбегі үшін» меда
лінің иегері Руслан Ахметов Қы
зылордадан аспаздар да ере барғанын, 
олардың шетелдіктер назарына ұлттық 
тағамдар ұсынғанын атап өтті. 

– Біздің шашуымыз тек Сыр елінің 
емес, бүкіл қазақ халқының атынан деп 
есептеймін. Қандастарымыз сағынышпен 
қарсы алып, қимастықпен шығарып 
салды, – деді ол. 

Еске салсақ, 24-27 наурыз аралығында 
Еуропаның Финляндия, Эстония және 
Испания мемлекеттерінде Қызылорда 
облысының өнер күндері өтті. Оны 
облыс әкімі Нұрлыбек Нәлібаевтың 
қолдауымен Қазақстанның сондағы 
елшіліктері ұйымдастырды. 

Назерке САНИЯЗОВА,
«Сыр бойы»

ШАБЫТ СЫЙЛАҒАН САПАР

Кеше жергілікті өнер мен мәдениет саласының өкілдері өңірлік коммуникациялар 
қызметінде өткен брифингте Еуропаға жасаған өнер сапары туралы әсерін бөлісті.

– Әсел Бақытжанқызы, статистика­
дағы дерек – біздің өміріміздің айнасы. 
Статистикалық көрсеткіштерді есеп­
теуде қандай жаңашылдықтар бар? 

– «Мемлекеттік статистика туралы» 
заңның 7-бабы 1-тармағына сәйкес мем
лекеттік статистиканың мақсаты – пай-
даланушыларды ресми статистикалық 
ақпаратпен қамтамасыз ету. Осы ретте, 
уәкілетті орган жоспарына сәйкес жал
пымемлекеттік байқауларды, яғни  ста
тистикалық байқау объектісі бойынша 
бастапқы деректерді ғылыми ұйымдас
тырып жинауды жүзеге асырады. Нәти
жесінде ресми статистикалық деректер 
қалыптастырылады. Ол көрсеткіштерді 
әзірлеу және қалыптастыру халықаралық 
стандарттарға сәйкес жүргізіледі. Қа
зақстандық және шетелдік мамандардың 
бірлескен жұмысы статистикалық көр
сеткіштерді есептеу алгоритмдерін жақ
сартты. Жұртшылыққа ұсынылатын 
ақпарат әдіснамалық түсіндірмемен сүйе
мелденеді. Сонымен қатар, ресми статис
тикалық деректерді құрайтын мәліметтер 
бір (жеке) құбылысқа жатпайды, бірақ 
олардың жиынтығын қамтиды. 

– Заңнамада респонденттің  бастап­
қы деректерді ұсыну кезіндегі құқық­
тары мен міндеттері көзделген. Әрбір 
респондент өзіне тиесілі тапсырыла­
тын статистикалық нысан түрлерін 
қалай біледі?

– Бастапқы статистикалық деректер
ді ұсыну кестесін жыл сайын бюро бас
шысы бекітеді. 2025-2027 жылдарға 
арналған респонденттердің жалпымем
лекеттік және ведомстволық статистика
лық байқаулар бойынша бастапқы ста
тистикалық деректерді ұсыну графигі 
туралы бюро басшысының 2024 жылғы 
12 желтоқсанда № 209 бұйрығы шық
қан. Осы графикте респонденттер тобы, 
статистикалық нысанның атауы, ин
дексі,  ұсыну кезеңі және мерзімі көр
сетілген. Одан басқа, ұсынуға қажетті 
статистикалық нысандар тізбесін бюро
ның www.stat.gov.kz. ресми интернет-
ресурсында орналасқан «Респондент 
кабинетіне» кіру арқылы «Жүгіртпе» бө
лімінен алады.

Қазіргі таңда «1446» Бірыңғай байла-
ныс орталығы респонденттердің тіркелген 
ұялы телефондарына статистикалық ны-
сандарды тапсыру қажеттілігі туралы 
SMS хабарламалар жолдайды. Сонымен 
қатар, «eGov mobile» қосымшасы арқылы 
да хабарламаларды тарату жұмысы бас
талды.

– Электронды есепті онлайн режим­
де тапсыру үшін не қажет?

– «Статистикалық есептерді онлайн 
режимде қабылдау» АЖ енгізуге байла
нысты респонденттерге есептілікті элект
ронды түрде «Респондент кабинеті» 
https://cabinet.stat.gov.kz арқылы тапсыру 
мүмкіндігі берілді. Ол үшін респондент-
тер электронды цифрлық қолтаңбаны 
(ЭЦҚ) Халыққа қызмет көрсету орталық
тарынан (ХҚКО) немесе ХҚКО-на бар
май-ақ қашықтан алады.

Алғашқы статистикалық деректерді 
электронды түрде (онлайн режимде) ұсы
ну қатаң түрде  белгіленген мерзімде 
жүзеге асырылады. «Е-Статистика» ин
теграцияланған ақпараттық жүйесіне 
сәйкес 2025 жылдың 1-тоқсанына  облыс 
бойынша алғашқы статистикалық дерек
терді онлайн режимде электронды түрде 
тапсырған респонденттердің үлесі 98 па
йызды құрады.

– Ұлттық статистика бюросының 
респонденттермен кері байланыс жүр­
гізу тәртібіне тоқталып кетсеңіз...

– Пайдаланушылар және респондент-
термен әрдайым кері байланысты қолдау 
мақсатында бюроның фронт-офисі құ
рылды. Онда «1446» Бірыңғай байланыс 
орталығы, соның ішінде «Бір терезе» 
қызметі бар. Статистикалық нысандарға, 
оның ішінде электронды түрде тапсыруға 
қатысты барлық сұрақтар бойынша 
1446 байланыс орталығына хабарласуға 
/9.00-18.30/ болады. Telegram-bot@
statgovkz_bot арнасына, www.stat.gov.kz 
интернет-ресурсының «Онлайн кеңесші» 

модулі арқылы статистикалық есептілік 
нысандарын жетілдіру бойынша ұсыныс
тарды жолдау, статистикалық нысандар 
бойынша қателерді сипаттайтын скрин
шот жіберу мүмкіндіктері бар. Орталық
тандырылған кіру нүктесін құру барлық 
өтініш көздерін біріктіруге мүмкіндік 
береді (Бірыңғай байланыс орталығы, он
лайн кеңесші, Телеграм-бот, «бір терезе» 
қызметі). Осылайша, пайдаланушылар 
бюромен байланысудың ыңғайлы және 
жылдам әдісін алады. Өз кезегінде бюро 
ашықтық есебінен жұртшылықтың ста
тистикалық қызмет туралы хабардар бо-
луын арттырады.

Сонымен қатар, статистикалық нысан-
ды https://cabinet.stat.gov.kz арқылы элек-
тронды тапсыру бойынша практикалық 
көмек қажет болған жағдайда, Ұлттық 
статистика бюросының  облыс бойынша 
департаменті мамандарына жүгінуге бо-
лады.

– Cтатистикалық есептіліктердің 
уақытылы, әдіснамаларға сәйкес дұ­
рыс толтырылуын ақпараттандыру 
жайында айта кетсеңіз...

– Жыл сайын департамент бекіткен 
жоспарға сәйкес респонденттер үшін әр
бір сала бойынша статистикалық нысан
дардың өзгерістері, толтыру тәртібі, мем
лекеттік статистика туралы заңнамаға 
енгізілген өзгерістер мен толықтырулар 
бойынша түсіндіру мақсатында семинар
лар ұйымдастырылады. Сонымен қатар, 
жалпымемлекеттік статистикалық бай
қаулардың нысандарын жетілдіру және 
респонденттерге жүктемені төмендету, 
қайта қарау үшін мүдделі органдармен 
және респонденттермен жұмыс кезде
сулерін өткізу кестесі бекітіліп, жыл сайын 
ақпан айында респонденттердің, мүдделі 
мемлекеттік органдар мен облыстық кә
сіпкерлер палатасы өкілдерінің қаты
суымен дөңгелек үстел, жиналыстар 
өткізіледі. Жүргізілген іс-шаралар нәти
жесінде статистикалық нысандардың ди
зайнына, көрсеткіштерінің өзектілігіне 
және оны толтыру бойынша нұсқаулыққа 
ұсыныстар енгізіліп, олар бюроға жолда-
нады.

– Бастапқы статистикалық дерек­
тердің ұсыну тәртібін бұзған жағдайда 
қандай әкімшілік шара көзделген?

– «Мемлекеттік статистика туралы» 
заңның 17-бабы 2-тармағы 1-тармақша
сына сәйкес респонденттер статистика
лық байқаулар жүргізу кезінде олардың 
бастапқы деректерді ұсыну кестесіне 
және уәкілетті орган айқындаған тәртіп
пен бекітілген анық статистикалық дерек
терді ұсынуға міндетті. Заңда көзделген 
міндетті орындамау, яғни бастапқы ста
тистикалық деректерді ұсыну тәртібін 
бұзу Әкімшілік құқықбұзушылық тура-
лы кодексінің 497-бабына сәйкес тиісті 
әкімшілік жауаптылыққа әкеп соғады. 

Мемлекеттік статистиканың тиісті ор
гандарына анық емес бастапқы статис
тикалық деректерді ұсынғаны үшін 
респондентке ескерту түрінде жаза көз
делген, белгіленген мерзімде ұсынбағаны 
үшін айыппұл салынады. Жеке тұлғаларға  
10 айлық есептік көрсеткіш,  лауазымды 
тұлғаларға, коммерциялық емес ұйым
дарға, шағын кәсiпкерлiк субъектiлерiне 
14 АЕК, орта кәсіпкерлік субъектілеріне 
20 АЕК, ірі кәсіпкерлік субъектілеріне 
120 АЕК. 

Егер алғашқы заңбұзушылықтан кейін 
бір жыл ішінде бастапқы статистикалық 
деректерді тапсыру мерзімін қайта бұзу, 
сондай-ақ дәйексіз мәліметтерді қайта 
ұсыну анықталған жағдайда ҚР ӘҚБК 
497-бабының 3-бөлігіне сәйкес айыппұл 
салынады. Жеке тұлғаларға 14, лауа-
зымды тұлғаларға, коммерциялық емес 
ұйымдарға, шағын бизнес субъектілеріне  
20, орта кәсіпкерлік субъектілеріне 40, 
ірі кәсіпкерлік субъектілеріне 150 АЕК 
белгіленген. 

– Әңгімеңізге рақмет!

Сұхбаттасқан 
Айсәуле ҚАРАПАЕВА,

«Сыр бойы»

Дарияның арғы бетінен көшіп 
келетін жылы бесіншіні бітіріп, ал
тыншыға өткен. Әкесі ұжымшардың 
мал дәрігері болатын. Содан ба әлде 
туып-өскен ауылда жеті жылдық мек-
теп жабылғасын ба, көп дүрмекпен 
бұлар да қоныс аударған.

Әне-міне дегенше жаңа оқу жылы 
басталды. Ауыл шетіндегі шағын 
көлдің жағасында орын тепкен ескі 
мектепке келгенде кәдімгідей тосыр
қаған. Бөлмеге еніп, қай жерге жай
ғасарын білмей тұрғанда бір жас апай 
келіп, мұны терезе жақ беттегі үшін
ші партаға отырғызды. Парталасы 
жіңішке, аққұбаша келген қыз екен. 

 – Апай, Жанардың қасына Дар-
хан отырушы еді ғой, – деп шулап 
қоя берген оқушыларды мұғалім 
түсіністікке шақырды.

– Жаңадан келген оқушыны 
бәріміз ішке тартуымыз керек.

Балалардың бәрі аңтарыла 
қарады. Бірінші сабақты оң болғанда 
жаңағы Мәдина апайы жүргізді. Қа
зақ тілінен береді екен, бірнеше сөй
лемді тақтаға жазып, әуелі сөз тап-
тарына, сосын сөйлем мүшелеріне 
талдатты. Еркінбектің бұл пәнге қы
зығушылығы бар еді. Тапсырманы 
қатесіз орындаған.

 – Жанпейісов, саған қазақ тілінен 
кім сабақ берді, – деп сұрады апайы.

– Жарас Досанов ағай, – деді бұл 
іркілместен.

– А, Жарас Досанов па? Апайының 
дауысы жарықшақтанып шыққандай 
естілді.

Бес сабақты тауысып, қайтып 
бара жатқан. Соңынан бір топ бала 
қуып жетті. Көбісі өз кластасы. Дар-
хан: 

– Ертең жетекшіге Жанардың 
қасына отырмаймын дейсің. 

– Олай ете алмаймын.
– Не дейсің, не деп қасарысып 

тұрсың сен?! Қысық көзін бір жұмып, 
бір ашқан Дархан мұның жағасына 
жармаса кетті.

Бұл қолын қағып жіберген. Қа
сындағылар қой-қойлап жатқанда бір 
топ қыздар келіп қалды. 

– Неғып тиісіп жатырсың, мана 
Мәдина апай не айтты? – деп Жа-
нар айқайлап жібергесін, Дархан 
бұған ежірейе бір қарады да жөніне 
кетті. Ертесіне ештеңе болмағандай 
жүрген, бірақ класс жетекші сабақ 
соңында Дархан екеуін алып қалды. 

Жанармен бір партада отырғаннан 
Еркінбек пайда көрмесе, зиян шеккен 
жоқ. Ол математикаға алғыр екен. 
Есеп шығарудың жолдарын үйретті. 
Еркінбек жыл соңында бұл пәннен 
«4»-ке шықты.

 ...Ауыл күріш егеді. Жаз болса, 
каникулдағы мектеп оқушыларын 
арамшөп отауға апарады. Біраз ба-
ланы маусым айының ортасында 
егінжайға алып келген. «Сарыкөл» 
табанындағы бітік шыққан Сыр салы-
сын қамыс, шиін сияқты арамшөптер 
басып қалыпты. Ірілі-ұсақты 40-қа 
тарта баланы Жансұлтан ағай азан-
да ерте оятып, шай ішіп алғасын 
егінжайға әкеледі. Екі сағат ыстыққа 
ұрынбай, белуардан су кешіп жүріп, 
қол орақпен күрішті арамшөптен 
арылтып, олардың суын сорғалатып 
атыз басына шығарады. Ер балаларға 
тәуекел ғой, қыздарға қиын-ақ. 
Ағайлары загон бойына бір ұл, бір 
қыздан жұптастырып салады. Ара
ларын 3-4 метр етіп ұстап, отай оты
рып, загонның аяғына шығу керек. 
Еркінбек қасынан Жанарды қалдыр
майды. Бірде қолын қамыс қиып кет
кені бар. Қолын таңып беріп, отыр
ғызып қойды да, демалмастан екеуіне 
тиесілі жерді бір өзі бітіріп шықты. 
Бұлардан ертерек болып, жағада 
отырған Дархан: «қалай бітірдіңдер-
әй?» деп өтірік таңғалған болып жа-
тыр.

Ер балалар жағы ыстыққа шыда-
май, түскі астан соң жақын маңдағы 
жармаға барып суға шомылады. Жар
маның кей жері тереңдеу және ағысы 
қатты. Ағайлары ертіп әкеледі, ер
тіп алып қайтады. Бір күні ағайсыз 
өздері кетіп қалған. Ағай кішкентай 
көмекшілердің жағдайын білуге кел-
ген бригадирді тастап кете алмай 
кідірген. Салқын суға бір-бір сүңгіп 
шыққасын, балалар жағада түгел 
күнге қыздырынып отырды. Қараса, 
араларында Дархан жоқ. Ол жүзу 
білмейтін.

– Жаңа ғана мына жерге сүң
гіген, – деп бір бала тереңдеу тұс
ты нұсқады. Біраз бала солай қарай 
сүңгіді. Ылай су ешнәрсе көрсет
пейді. Бір сәт мұның аяғына жұмсақ 
бірдеңе тигендей болды. Қорқа соқ
қанымен бір ауа жұтты да, қайта 
сүңгіген. Су астындағы денені сәл 
демегендей болғанда, екінші бір то-
сын күш лықсытып кеткендей бол-
ды. Болат деген сегізіншіде оқитын 
бала екеуі Дарханды су астынан 
бірдей көтеріп шыға келген. Дереу 
жағаға жатқызып, білетін алғашқы 
көмектерін бере бастағанда алқына 
жүгіріп, Жансұлтан ағай да жетті. 
Сәлден кейін Дарханның аузы-мұр
нынан су ақтарылды. Ыңырсыды. Бі
раздан соң, көзін ашқан еді. Сөйтіп, 
Болат екеуі Дарханды ажалдан алып 
қалған. Кешкілік Жансұлтан мұғалім 
оқушыларды сапқа тұрғызды. Ерлік 
жасап, Дарханды қатерден құтқарған 
Болат екеуіне алғыс жариялап, үш 
күнге ауылға барып, тынығып қай
туға рұқсат берген. Ертесіне Дархан
ды ертіп, үшеуі ауылға жаяулап 
тартты. Каникул аяқталып бұлар же
тіншіге келгенде мектеп директоры-
нан бастап, ұстаздары екі баланың 
ерлігіне риза болысты. Дарханның 
әке-шешесі де алғыс жаудырған. Осы 
оқиғадан соң, Дархан екеуі дос болып 
кетті. Енді ол мұның Жанармен бір 
партада отырғанын қызғанбады.

Уақыт дегенің шапқан аттай жүй
рік!

Мектеп қабырғасындағы жылдар 
зымырап өте шықты. Жанар сұңғақ 
бойлы, әппақ, үлбіреген бойжеткен, 
Еркінбек зіңгіттей жігіт болды. Ал
ғашқы мемлекеттік емтиханды тап-
сырып шыққан күні кешқұрым ауыл 
жиегіндегі «Қалғандария» жағасына 
серуендеген.

– Мен саған арнап ән шығардым, 
Жанар, – деген бұл. Қыз елей қой
маған.

– Есітіп тұрсың ба, мен ән шы
ғардым?!

– Өлең жазып жүргеніңді білемін, 
ән де шығара аласың ба? 

– Айтып берейін бе?
– Қанша жыл бірге оқығанда ән 

салғаныңды көрмеппін...
 – Сенбей тұрсаң, айтайын...
 – Жарайды, құлағым сенде?!
 Бір жөткірініп алды да:
– Ақ жүзіңе көз алмастан 

қараймын.
 Әдемісің, атқан таңдай арайлым!
 Сенен артық жан табылмас 

іздесем,
 Бір өзіңді бақытыма балаймын, – 

деп соза берген.
Табиғат керемет дауыс бермесе 

де, аянып қалудың реті жоқ еді.
– Жаман емес, бірақ шынымен 

маған арнадың ба? Әлде Назгүлге ме?
– Жо-жоқ, олай емес, Назгүл 

көршіміз әрі құдашамыз ғой... 
Мектеп бітіріп, қолдарына аттес

тат тигесін біршамасы оқуға түсуге 
талаптанған. Жанар облыс орталы
ғындағы педагогикалық институт
тың физика-математика факульте
тіне түсіп кетті де, қазақ тілі мен 
әдебиеті бөліміне емтихан тапсыр
ған Еркінбектің бір балы жетпей, 
ауылға қайтты. Шаруашылықта 
әуелі қол жұмыс істеді, мұнан соң 
трактор жүргізді. Бірінші семестрін 
аяқтап, Жанар ауылға келген қыста 
екеуі «Қалғандарияға» келді. Мұзда 
сырғанады. Мектепте оқып жүрген
дегі кездерінің кейбір сәттерін еске 
алды.

Келесі жылы жазда Мәдина апайы 
мен қазақ тілінен сабақ берген Жа-
рас ағайы Еркінбекті ата-анасының 
рұқсатымен Алматыға алып кетті. 
Кезінде Алматыдағы ҚазМУ-де бірге 
оқыған Жарас ағайы мен Мәдина 
апайы шаңырақ көтерген-ді. Сәті 
түсіп, университеттің филология фа
культетінің студенті атанды. Жанар
мен хат алысып тұрды. Бірінші 
курсты аяқтап ауылға қайтар жолда 
Қызылордаға соққан. 

Екінші курстан бастап универ
ситеттегі қаламгерлер үйірмесіне 
мүше болды. Жастар газетіне тыр
нақалды өлеңдері шыға бастады. 
Кейінірек жас ақындармен бірге 
жыр кештеріне барып тұрды. Бірде 
Қыздар педагогикалық институты-
на шақырумен келген. Өлең сөздің 
жүйріктері бірінен соң бірі шығып, 
сөз патшасын бұрқыратқан. Еркінбек 
«Ақ дидарың айдан аппақ» деген 
өлеңін оқыды:

– Ақ дидарың айдан аппақ
Көрген көзге не шара?!
Сендей сұлу қайдан таппақ?
Кездесер ме, бұ сірә?!
Қажеттілік білгің келсе,
арман шығар ол қашық.

Кіммен мәңгі болам десең,
жан-тәніңмен бол ғашық!
Тоқтамсыз ой, сыпсың сыбыр,
байқадың ба күш кімде?
Бір жалт етіп өткен ғұмыр,
Елес сынды түс мүлде!
Айнакөлдің аққу құсын,	
Сыңар ету кімге жат?
«тілсіз-тілді» ұғын, түсін,
Бұл сиясыз жазған хат... 
Әрі қарай тағы да бірнеше шу

мақтар қосылып, өлең аяқталған сәт
те: «тағы, тағы» деп қыздар шулап қоя 
берген. Кеш соңында қасына бір қыз 
жақындап келіп, гүл басқан өрнекті 
блокнотына автограф жазып беруін 
өтінген. Есімі Жұмакүл, 2-курста 
оқиды. Айтуынша Талғар маңындағы 
бір шағын ауылда туып-өскен. Ептеп 
өлең жазады, бірақ онысын ешкімге 
көрсете қоймаған.

 ...Қазан айының соңғы жексенбісі 
болатын. Жатақханада бірге тұратын 
Марат пен Өмірзақ әлгі әзірде «ба
зарға барып қайтамыз» деп шығып 
кеткен. Бұл шұқынып бірдеңелер жа-
зып отырған. Есікті біреу қаққандай 
болды.

– Кіре бер, ашық тұр ғой, – деді 
даусын көтеріңкіреп. Онысы ойын 
бөлген бөгдені жақтырмағанының 
сиқы.

Есік сықыр етіп ашылғанда, көз 
қиығын еріксіз аударған.

Келіп тұрған Жұмакүл еді. Ер 
балалар бөлмесінің жайы белгілі 
ғой, не істерін білмей састы. «Мына 
жерге отырыңыз» деп айтудың да ре
тін келтіре алмады. Тығырықтан қо
нақтың өзі шығарды.

– Қысылмай-ақ қойыңыз, қазір, 
– деді де дем арасында бәрін ретке 
келтірді. 

Екеуі бір-біріне қарап күліп алды. 
Еркінбек бірінші қабаттағы буфет-
ке жүгірген. Азын-аулақ бірдеңелер 
әкелгенде, Жұмакүл шай қойып, кі
шігірім дастархан жасап тастапты.

– Кеше ауылдан әпкем келген, сіз 
ауыз тисін деп...

Бауырсақ, сары май, ірімшік-құрт, 
мұздатылған қой еті студенттің өңі 
түгілі, түсіне де кірмейтін тағамдары 
емес пе? Бір қызығы бірін-бірі бұ
рыннан жақсы білетін жандардай 
шүйіркелесе кетті. Дастархан басын
да таныстық тереңдей бастады. Жұ
макүл өзі туралы айта отырып, Ер
кінбектің де де өмірдеректеріне 
қанықты.

 Жұмакүл – үйінің кенжесі. Әкесі 
– ауылдағы дәрігерлік пункттің 
фельдшері, анасы – мектепте мұғалім. 
Ағасы – құрылыс инженері, жеңгесі – 
экономист, әпкесі – кеңшарда есепші, 
ол өткен жылы тұрмысқа шыққан.

Базаршылап Марат пен Өмірзақ 
кіргенде бұлар шығып бара жат-
ты. Біресе қызға, біресе Еркінбекке 
аңтарыла қарап екеуі қала берді. 
Жылымық күздің екінтісіне дейін 
біраз қыдырған. Келесіде Жұмакүлді 
бұл іздеп барып еді. Енді мұның сана-
сын екі бейне биледі. Бірі – партадан 
басталған алғашқы бала махаббат, 
екіншісі – күннен-күнге жақын тар-
тып бара жатқан Жұмакүл.

Әлгі әзіл әнде айтыла беретін:
 – Әттең-ай, әттең, ерік берер ем,
Жүрегім жалғыз бөліп берер 

ем, – деген қайырым тілінің ұшына 
келіп, күліп қоятын. Айтпақшы Жұ

макүлдің ақындығымен қоса, тәп-
тәуір әншілігі де бар болып шықты. 
Мұның Жанарға арнаған әнін үйреніп 
алып, айтқанда Еркінбектің есіне 
өткен күндері түсетін.

 Үшінші курстың соңғы емтихан-
дарын ерте тапсырып, Қызылордаға 
билет алған. Онысы – институт-
ты бітіріп жатқан Жанарды көру. 
Асыққаны сонша, жүрдек пойыздың 
да жүрісі өнбей қойған сықылды. 
Түсе сала Жанарға тартты. Қаланың 
«Шанхай» деп аталатын теміржолдың 
терістік бетіндегі нағашы апасының 
үйінде тұратынын білетін. Сырттан 
қоңырау басқан. Ар жағынан қолы
нан талай рет дәм татқан Айқын 
апайы шықты. Түсі солғын.Үйге кір
гесін бұл Жанарды сұраған.

– Жанар ауруханаға түсіп қалды. 
Бұрынырақ бір-екі рет көзім ауырады 
деген, біз мән бере қоймаппыз. Өзі 
де сабақтан қалып кетемін деді ме, 
дәрігерге көрінбеді.

– Неге олай етті екен, апа?
– Барынша шыдамды, салмақты 

ғой, Жанар...
– Осыдан он күн бұрын соңғы ем-

тиханын тапсырып келді. Кешкілік 
көзім суыра ауырып, қаракөлеңке
леніп барады, – дегесін, жедел жәр
дем шақырғам. Олар ауруханаға алып 
кетті...

– Дәрігерлер не айтады, апа?
– Асқындырып алған, көздің 

қауіпті ауруы, – дейді. Емдеп жатыр 
ғой, Алла шипасын бере көрсін?! 
Айқын апасы бір күрсініп алды.

Күн әлдеқашан батып кетсе де, 
ауруханаға баруға жол-жоба сұраған. 

– Түн болды, кіргізе қоймас. Бүгін 
осында қон, Қожахмет ағаң таңертең 
ертіп апарар...

Көз ілу мұң болды. Түн ортасы 
ауа қалғып кеткен. Ауыл шетіндегі 
«Қалғандария» жағасына келіпті. 
Жанар су ортасында тұр екен дейді. 
Бірдеңе деп қолын бұлғағандай бола-
ды. Ән айтып тұр ма?! Мынау өзіне 
арнаған менің әнім ғой, «сенен артық 
жан табылмас іздесем, бір өзіңді ба
қытыма балаймын» еміс-еміс естіле
ді. Неге қаттырақ айтпай тұр?

Кенет ол жоқ болып кетті.
«Жанар, Жанар!» деп бар даусы-

мен айқайлағысы келді, бірақ дыбы-
сы шығар емес. Сонда да ышқынып: 
«Жа,Жа-нар» дегендей болды... Оя-
нып кеткен, терезеден енді-енді ғана 
жарық түсіп келеді екен. Бұдан соң 
көз ілудің де қажеті шамалы еді.

Қожахмет аға ауруханаға ертіп 
әкелген. Азанғы дәрігерлік тексеру 
жүріп жатқасын, күте тұруға тура 
келді. Ішке енгесін, көзін таңып тас
таған ауруға жақындаған.

– Мен ғой, Еркінбекпін ғой, – деді 
қыздың қолын ұстаған бойда.

– Осындай халде жатырмын... Әрі 
қарай өксіп-өксіп жіберді.

Еркінбектің жүрегін бір әлеуетті 
күш сығып-сығып алып, кеудесін 
қопарардай жұлып бара жатты. 
Қанша отырды білмейді, бір уақта 
Қожахмет аға иығынан тартып:

– Науқасқа ауыр болады, азамат 
емессің бе, – деген. Сонда барып:

– Бәрі қалпына келеді, әлі-ақ жа-
зылып кетесің. Қазіргі медицинаның 
жеңбейтін дерті жоқ. Өз-өзіңе сенімді 
бол, шырағың сөнбейді. Қос шырағың 
ешқашан сөнбейді, Жанар!

Бұл қуат бергендегісі. Бар айт
қаны осы, не дей қойсын.

– Е, мұның жөн-жөн... Бұл жол
басшының манағыдай емес, риза 
болғандағысы.

Ауылда әке-шешесінің жанында 
екі аптадай болғасын, Жанарға бар
ғысы келді де тұрды. Келген. Ке
шігіпті. Оны екі күн бұрын Ресейге 
әкеткен. 

...Арада екі ай өткенде Жанардан 
хат келді. Қол өзінікі емес, «айтып 
отырып, біреуге жаздырдым» депті. 
Хаттың ұзын-ырғасы ол екі көзіне 
де ота жасатқан. Аяқ жолын еміс-
еміс көреді. Үш айдан соң қайта ота 
жасайды. Хат соңында: «Еркінбек, 
мен саған бақыт тілеймін, сен мықты 
ақын боласың. Маған алаңдама, мені 
ұмыт, біржола ұмыт. Теңіңді табуыңа 
тілектеспін. Жанар» деген. Бұл бір
неше қайтара хат жазса да жауап 
болмаған.

Еркінбек университетті бітіріп, 
Алматыдағы бір қазақ мектебіне мұ
ғалім болып орналасты. Тағдырға 
не шара, Жанар екеуін қайтып кез
дестірмеді. Сағынғанда Жұмакүлге 
ән айтқызатын. Сол баяғы әнді... Мұ
нан соң ән де туған жоқ, ақын да бола 
алмады. Есесіне Жұмакүл ақын әрі 
әнші болды. Екеуі шаңырақ көтерген.

Біршама жылдардан кейін Жұма
күл мәдениет басқармасына басшы 
болып тағайындалды. Осыған бай-
ланысты бұлар көшіп келген еді. 
Еркінбекті бір мектепке директор 
етіп бекітті. Қалалық білім бөлімінің 
бастығы отырғызуға әкелгенде, бі
рінші қабаттағы ұзынша залда күні
бұрын хабарланған мектеп мұға
лімдері күтіп отырған. Төрге озып 
жайғаса бергенде үшінші қатардағы 
орындықтардың бірінде отырған та
ныс бейне көзіне оттай басылды. 
«Шынымен-ақ сол ма? Құдайым-ау, 
мен кімді көріп отырмын? Бұл жақта 
Жанар қайдан жүр? Осыншама жыл-
дар өткенде, әлде ұқсайтын біреу 
ме?» Ойы сан-саққа кетті... Өзін та-
ныстырып жатқан бастығының бір 
сөзін естіп, бір сөзін естімейді... «Қы
зылорда облысының Жалағаш ауда-
нында туған...»

– Е, біздің Жанардың жерлесі екен 
ғой, – деген дауысқа жалт қараған еді. 
Алдыңғы қатарда отырған қартаңдау 
әйел екен. Таныс бейнеге көз айыр-
май қарады да қалды... Иә, бұл Жанар 
еді...

 Темірбек ЕСЖАНОВ 

Статистика – сандар жайлы ғылым, 
адамзаттың тыныс-тіршілігін сандар-
мен  көрсету деп те айтуға болады. 
Мемлекеттік статистиканың қызметі 
оның стратегиялық даму  мақсатына 
қол жеткізуге және халықтың әл-
ауқатын көтеруге  бағытталған. Осы  
ретте біз Стратегиялық жоспар-
лау және реформалар агенттігі 
Ұлттық статистика бюросының 
облыс бойынша департаменті 
басшысының орынбасары Әсел 
Досжановамен сұхбаттасып, 
саланың жұмыс ауқымы туралы 
ой бөліскен едік. 

Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

4 №47 (20923) 1 сәуір, сейсенбі  2025 жыл

1-бет. 

РУХАНИЯТ

«ПетроҚазақстан Құмкөл Ресорсиз» 
АҚ және «ТОРҒАЙ-ПЕТРОЛЕУМ» АҚ 
«Құмкөл кен орнын игеру жобасының 
толықтырма» жобалық құжатының 
«Қоршаған ортаға әсерін бағалау жо-
басы» бойынша қоғамдық тыңдау 
өткізілетіндігі туралы хабарлайды.

Тыңдау: 06.05.2025 жыл сағат 10:30-
да Қызылорда облысы, Жалағаш ауда-
ны, Жалағаш кенті, Әйтеке би көшесі, 
№12 мекен-жайында өтеді.

Төтенше жағдай және (немесе) шек-
теу іс-шаралары енгізілген жағдайда, 
қоғамдық тыңдаулар онлайн режимде 
енгізіледі.

Конференция идентификаторы: 818 
2795 8347

Кіру коды: 12345
Бастамашы: «ПетроҚазақстан Құм

көл Ресорсиз» АҚ, БСН 940540000210; 
«ТОРҒАЙ-ПЕТРОЛЕУМ» АҚ, БСН 
950840000065

Өкілі: Адранов Азамат Алматович 
және Есназаров Олжас Серикович

Байланыстар: тел.: 8 (7242) 27-68-
68 ішкі нөмері: 98-91, Электрондық 
пошта/e-mail: Azamat.Adranov@
petrokazakhstan.com.

Жобаны әзірлеуші: «Мұнайгаз

ҒЗЖИ» АҚ, БСН 970940000588
Өкілі: Сыдық Динара
Байланыстар: тел: 8-777-643-87-18, 

Электрондық пошта / e-mail: sydyd1@
nipi.kz

Порталға сілтеме: https://hearings.
ndbecology.gov.kz/Public/PubHearings

Жоба құжаттары бойынша қосымша 
ақпаратты келесі электронды пошта 
және номер арқылы алуға болады: 
8 (7242) 27-68-68 ішкі нөмері:98-91,  
Электрондық пошта: Azamat.Adranov@
petrokazakhstan.com, oyesnazarov@
turgai.kz

Ескертулер мен ұсыныстар Пор-
талда немесе Табиғи ресурстар және 
табиғатты пайдалануды реттеу басқар
масына тыңдаулар басталғанға дейін 
3 жұмыс күнінен кешіктірмей қабыл
данады.

Жергілікті атқарушы органның 
электрондық мекенжайы мен пошталық 
мекенжайы: Қызылорда облысының 
табиғи ресурстар және табиғатты 
пайдалануды реттеу басқармасы: 
https://www.gov.kz/memleket/entities/
kyzylorda-tabigat?lang=kk. Қызылорда 
қаласы, Бейбарыс Сұлтан көшесі, №1, 
байланыс телефон: 8(7242) 60-53-69

Сыр бойы эпикалық-жыршылық 
дәстүрдің дамуына үлкен үлес қосқан 
дарындық өнер иесі, 19-ғасырдың аяғы 
мен 20-ғасырдың басында өмір сүрген 
Әлім Алпысбай молда есімі сүлейлер са-
пында атала бермейді. Дегенмен, оның 
шығармашылығы кезінде Жаппарберді 
жырау орындап, халық ішінде таралған.

«Шығармашылық» деген жалпылама 
атауды қолданып отырған себебіміз Әлім 
Алпысбайдың ел ішінде қалған мұралары 
оның әрі жыршы, әрі айтыскер, әрі компо-
зитор болғанына шүбә қалдырмайды.

Осыдан қырық жылға жуық уақыт 
бұрын бүгінде есімі қазақ руханиятына 
белгілі ғалым, музыкатанушы, жырау Берік 
Жүсіпов Арал ауданындағы «Сөлтіреске», 
нағашы жұртына барады. Жас ізденуші 
тек қыдырып бармай, «Жақсықылыш» 
көлінің жағасында ат суарып тұрған Асан 
қайғының баласын жайын жұтыпты де-
ген секілді аңыздарды естуге құмартып 
барады. Сол кезде ол Жаппарбердінің 
немересімен жолығады. Ал осыдан бес-
алты  жыл бұрын өмірден озған жыраудың 
бел баласы Тойбазар бірнеше дастан, 
толғау, терме, айтыстарды қолжазбалаған 
екен. Солардың арасынан «Әлім Алпысбай 
мен Паналы қыздың айтысына» қызыққан 
Берік сол қолжазбаны өзімен бірге ала 
кетеді. Сол кезден бастап бұл мұра оның 
жеке мұрағатында сақталып келген.

Берік жырауды өнер адамдарының 
бекерден бекер «Сүлейдария» атанды-
рып жүрмегеніне осындайда тағы бір көз 
жеткіздік.

Міне, енді Алпысбай молданың сол 
айтысы мен шығармашылығы жөніндегі 
ғылыми жазбалар мен естеліктер кітап бо-
лып қолға тиіп отыр. Бұл кітаптың жарық 
көруіне Алпысбай молданың немересі, 
өлкетанушы, тарихшы, қазалылық Гүларша 
Хұсайынқызының тікелей ықпалы тиген. 
Әке мұрасын іздеуші Гүларша ғалым-
жырау Б.Жүсіповке осы кітапты шығару 
жөнінде ұсыныс айтып, қаржылай қолдау 
көрсеткен.

Тұсаукесер рәсімінде сөз алған 
Б.Жүсіпов: «Халыққа пайдалы іс атқару 
үшін ақша да, билік те керек емес, тек 
ықылыс болса жетеді. Осы кітапты 
Гүларша өз зейнетақысымен-ақ шығарды. 
Жалпы, адамнан із қалу үшін қыз қалу 
керектігін түсіндім» деп ақын ұрпағына 
аса ризашылық сезімін жеткізді. Сонымен 
бірге ол бұл рухани қазынаның алдағы 
уақытта ғылыми айналымға еніп, Сыр 
сүлейлері қатарына енетініне сенім білдірді 
және Алпысбай молданың «Сәулем-ай» 
әнін орындады.

Мұнан соң «Күміс домбыра» иегері 
Бексұлтан Орынбасаров пен облыстық 
филармония әншісі Тоғжан Өтенова Ал-
пысбай молда мен Паналы қыздың ролінде 
айтысқа түсіп, шығармадан үзінді орында-
ды. Өнерпаздарға ақын ұрпақтары шапан 
жауып, сияпат көрсетті.

Шарада облыстық кітапхана басшысы 
Н.Мыңжасұлы, жырау Серік Ыдырысов, 
басқа да кісілер сөз алып, игілікті іске 
құтты болсын айтты. 

«СБ» ақпарат

Хабарландыру
«Қызылорда облысының табиғи ресурстар 

және табиғат пайдалануды реттеу басқармасы» 
КММ 30.04.2025 жылы жергілікті уақыт бойынша 
сағат 11:00-де Қызылорда қаласы, Сұлтан Бейбарыс 
көшесі №1 мекен-жайында Қызылорда облысының 
әкімдігі ғимаратында бюджет қаражаты есебінен 
қаржыландырылатын «Қызылорда облысы бойын-
ша қоршаған ортаны қорғау жөніндегі 2025-2027 
жылдарға арналған іс-шаралар жоспарының жоба-
сы» бойынша ашық жиналыс нысанында қоғамдық 
тыңдаулар өткізілетіндігін хабарлайды. 

Әсер ету аймағының координаттары: 44°84.254′ 
с.ш, 65°50.256′ в.д.

Жобаның бастамашысы және әзірлеушісі: 
«Қызылорда облысының табиғи ресурстар және 
табиғат пайдалануды реттеу басқармасы» КММ, 
БСН 050140001703, Қызылорда қаласы, Сұлтан 
Бейбарыс көшесі, №1, тел.: 8 (7242) 60-53-62, 
e-mail: prd@korda.gov.kz 

Жоба бойынша құжаттама https://ecoportal.
kz/ және жергілікті атқарушы органның (ЖАО) 
ресми интернет-ресурсында https://www.gov.
kz/memleket/entities/kyzylorda-tabigat/activities/
directions?lang=kk  орналастырылған.

Қосымша ақпарат алу үшін электрондық по-
шта мекен-жайы мен телефон нөмірі:a.kanalieva@
korda.gov.kz тел.: 8 (7242) 60-53-66.

Ескертулер мен ұсыныстар тыңдаулар 
басталғанға дейін 3 жұмыс күнінен кешіктірілмей 
prd@korda.gov.kz электрондық мекен-жай бойын-
ша және https://ecoportal.kz/ сайтында қабылданады. 

Объявление
КГУ «Управление природных ресурсов и регу-

лирования природопользования Кызылординской 
области» проводит общественные слушания в фор-
ме открытого собрания с целью обсуждения проекта 
«Плана мероприятий по охране окружающей среды 
по Кызылординской области на 2025-2027 годы» 
финансируемых за счет бюджетных средств кото-
рые состоятся: 30.04.2025 года в 11:00 по местному 
времени по адресу: г. Кызылорда, улица Султан Бей-
барыса №1, в здании акимата Кызылординской об-
ласти. 

Территория воздействия: координаты: 44°84.254′ 
с.ш, 65°50.256′ в.д.

Инициатор и разработчик проекта: КГУ «Управ-
ление природных ресурсов и регулирования при-
родопользования Кызылординской области», БИН 
050140001703, г. Кызылорда, ул. Султан Бейбарыс, 
№1, тел.: 8 (7242) 60-53-62, e-mail: prd@korda.gov.kz. 

Документация по проекту размещена на едином 
экологическом портале: https://ecoportal.kz и офи-
циальный сайт местного исполнительного органа 
(МИО):

h t t p s : / / w w w . g o v . k z / m e m l e k e t / e n t i t i e s /
kyzylordatabigat/activities/directions?lang=ru. 

Электронный адрес и номер телефона, по кото-
рым можно получить дополнительную информацию 
о намечаемой деятельности: a.kanalieva@korda.gov.
kz тел.: 8 (7242) 60-53-66.

Замечания и предложения принимаются не позд-
нее 3 рабочих дней до начала слушаний по электрон-
ному адресу prd@korda.gov.kz и на сайте https://
ecoportal.kz 

Іс-шарада Қазақстанның Финлян
диядағы елшісі Азамат Әбдірайымов 
қазақ және ағылшын тілінде сөз сөй
леп, Қызылорда облысының фин елі
не асқақ рухты қазақ ұлты өнерін 
тарту етіп отырғанын айта келіп, өнер 
мерекесінің өтуіне қолдау білдірген 
облыс әкімі Нұрлыбек Машбекұлына 
арнайы алғысын жеткізді.

Шуақты да сәулелі табиғат то
йының бастауы болған Наурыз кон
цертінде «Жарапазан», «Тойбастар» 
секілді салт жырларынан шашу ша-
шылып, еуропалық көрермен қазақ 
ұлттық бейнесімен тереңірек танысуға 
мүмкіндік алды. Осылайша, бір ұлттың 
болмысын өзімен бірге ала барған Сыр 
өнерпаздарына Хельсинки көрермені 
ризашылық танытты.

Ғасырлардан тін тартқан эпостық 
жырларды, сәулет және бейнелеу өнері 
туындыларын мәдени мұра ретінде 
құрмет тұтатын жергілікті жұртшылық 
ұлттық музыканың ұлы жауһарларын 
төрткүл дүниеге паш етіп жүрген    
«Ақмешіт» фольклорлық ансамблі өне
ріне қол соқты.

Екі елдің дипломатиялық қарым-
қатынас орнатқанына биыл 33 жыл бол-
ды. Осы уақытта қазақ-фин қатынасы 
қарқынды дамыды. Бүгінде экономи-
ка, энергетика, көлік, логистика, ауыл 
шаруашылығы, тау-кен өндірісі сала
ларында 70-тен астам біріккен кәсіп
орын жұмыс істеп жатыр.

Екі ел арасындағы мәдени бай
ланысқа бұрыннан да жол салынған. 
2010 жылдың мамыр айында Қа
зақстан Елшілігі Хельсинкиде қазақ 
киносының алғашқы фестивалін, ал 
2012 жылдың желтоқсанында Финлян-
дияда «Қазақстан киносының күндері» 
фестивалін өткізді.

Фин елінде 300-ден аса этникалық 
қазақ ұлты өкілдері тұрады. Қазақ 
ұлттық мәдени бірлістігі бар. Олар фин 
халқының қамқорлығы мен әділеттілігі 
туралы жоғары пікірде.

***
«Nauryz – celebration of spring» деп 

аталған келісі күнгі жерлестеріміздің 
өнер тартуы Балтық жағалауындағы 
Таллин қаласында өтті.

Шараның шымылдығын ашқан 
Қазақстанның Эстониядағы елшісі Ал-
тай Күлгінов ұлт рухын биік ұстаған 
өнер ұжымының қадамына ақжолтай 
сөзін арнады.

Таллинді тамсантқан тамаша кеш 
көрерменге өз өрнегімен есте қаларлық 
әсер сыйлады.

Келуші қонақтарға қазақтың түрлі 
ұлттық тағамдары ұсынылып, Наурыз 
дәмі үлестірілді.

Наурыз-думанға қатысқан қала 
тұрғындары мен қонақтары, диаспора 
мүшелері мен шетелдік студенттер қа
зақ музыкасы және дәстүрлері жайлы 
мол мағлұмат алып, жылы пікірлерін 
жеткізді. 

Бір таллиндік көрермен: «Біз жақ
та күннің көзі көп шыға бермейді. 
Сіздердің өнерлеріңіз бізге күннің 
шуағын, жарығын, жылуын сыйлаған
дай әсерде қалдық» деп ағынан жары-
лыпты.

Бұл жайында осы сапарында болған 
«Алтын домбыра» сыйлығының үш 
мәрте жеңімпазы, ақын Мұхтар Ниязов 
әлеуметтік желіде жария етті. 

Эстонияның да біздің елімізбен 
дипломатиялық қарым-қатынас орнат
қанына биыл 33 жыл толды. Осы 
уақытта қазақ-эстон қатынасы, әсіресе 
тауар айналымы қарқынды дамыды. 
Соңғы жылдары цифрландыру мен 
«жасыл» экономика, көлік және логис
тика сияқты басым салалардағы бай-
ланыстар екі елдің  ынтымақтастығын 
тереңдете түсті.  

Қазақстанда мың жарымға жуық 
эстондар тұрады. Олар күллі Қазақстан 
халқымен бірге Наурыз мерекесін 
тойлайды және 24 ақпан Эстонияның 
тәуелсіздік күнін атап өтеді.  

***
Келесі күнгі Наурыз-думан мақпал 

мінез, көркем келбет Мадрид қала
сында жалғасын тапты.

«Nauryz – celebration of spring» 
атауымен өткен концерттің беташа
рында Қазақстанның Испания Король

дігіндегі төтенше және өкілетті елшісі 
Данат Мұсаев пен Леганэс қаласы әкі
мінің орынбасары Дэльгадо Карлос 
сөз сөйлеп, екі ел арасындағы эконо
микалық және мәдени байланыстарды 
жандандырып отырған облыс әкімі 
Н.Нәлібаевқа және Сыр елінің өнер
паздарына алғыс білдірді.

«Бұл ән бұрынғы әннен өзгерек» 
демекші, Мадридтегі концерт ерекше 
сипат алды.

Әсіресе, испан аспанын құдіретті 
әуенге орап алған «Адай» күйі күмбір
легенде бүкіл халық орнынан тұрып 
кетті.

Сырбойылықтар ақпейіл жұртқа 
қазақ дастарқанының дәмін ұсынып, 
наурызкөже таттырды. Өздері де ұмы
тылмас әсерге бөленді.

Әйгілі Мадридтің әсем жерле
рін аралап, атақты Сантяго Бернабеу 
стадионын көзбен көріп, ескі тарихи 
орындар мен ғимараттарды тамашала-
ды.  

Сырдың ән мен жырын Еуропада 
білім алып, кәсіп жасап жүрген жастар 
ерекше қабылдады.

Солардың бірі – қарағандылық 
Ғани Мұхтарұлы Испанияның Мадрид 
қаласында IT саласы бойынша кәсіп 
бастаған дарынды жас.

Қазақ өнерпаздарының сапары ту-
ралы естіп-білген ол осы концертке  
келуі арқылы елді сағынған сезімін 
байқатты. Қарағандылық бауырла-
рын құшақтарына қысқан қызылорда
лықтар жүздесуінде оған Мұхтар 
Ниязовтың үстіндегі шапанын шешіп 
беруі ең әсерлі сәттің бірі болды.

Испания мен Қазақ елі арасындағы 
мәдени байланыстардың жолы  бұрын
нан да ашық. 

Өткен жылы ғана Вивейро қа
ласында Испанияның ең көне және ең 
беделді фестивальдерінің бірі болып 
саналатын 44-ші халықаралық фольк
лорлық фестивалі өтті. Әлемнің түкпір-
түкпірінен 250-ден астам өнер ұжымы 
келді. Осы думанды, тағылымды 
шараға алғаш рет қазақстандық «Наз» 
мемлекеттік би театры мен «Қорқыт» 
этно-фольклорлық ансамблі қатысты.

Испанияда 5 мың Қазақстан аза-
маты тұрады. Олардан бөлек он бес-
жиырма жылдан бері тұратын қазақ 
отбасылары бар. 

Бұл жерде «Испаниядағы қазақ 
үй» қауымдастығы жұмыс істейді. 
Бұл қауымдастық осы елде тұратын 
қазақтардың өз тілін, салтын, тарихи 
дәстүрін, ұлттық болмысын сақтап 
қалуына қызмет етеді.

***
Осылайша, Сыр өнерінің Еуро

падағы төрт күндік өнер сапары «жыл-
дам хабар алғызған» заманда төрткүл 
дүние құлағына жетті.

Бұл концертті Берлиннен, Рим-
нен, Лондоннан, Брюссельден өздері 
келіп, көздерімен көріп, көңіл тол
қыныстарын алғыспен жаудырып кет-
кендер қанша. 

Біз мұны әлеуметтік желі парақ
шаларынан байқаймыз. Ел-жұрт өзге 
халықтың көңілін өсіріп, рухани дем 
берген Сыр бойы өнерпаздарына дән 
риза. 

Бұл сапарда өнер көрсетіп, қоше
метке бөленгендер – ұлттық музыканың 
ұлы жауһарларын жарқыратып жүрген 
«Ақмешіт» фольклорлық ансамблінің 
(жетекшісі – Нұрғиса Нұрбай), Сыр 
мәдениетінің майталмандары – Руслан 
Ахметов, Шолпан Бейімбетова, Са-
мал Байсейтова, Ақмарал Ноғайбаева, 
Марат Сүгірбай, үш дүркін «Алтын 
домбыра» сыйлығының иегері Мұх
тар Ниязов, халықаралық және респуб
ликалық конкурстардың лауреаттары 
– Бағдәулет Қарғабаев, Сымбат Тасбер-
генова, Мағжан Аманжолов, Ақылбек 
Табынбаев, Тоқтар Ағыраев, Ақнұр 
Аманбаева, Сәбит Ділдабаев, Алмас 
Әлжанов, Заманбек Нысанбаев, Арман 
Төлеш сынды талантты жерлестеріміз.

Өнер ұжымын алыс сапарға облыс 
әкімі аппараты басшысының орын-
басары Жанмұрат Сейілов, облыстық 
филормония басшысы Талғат Мақашев 
және белгілі өнерпаз-ұстаз Әзиза 
Іздіқұлова бастап барды.

  
Дүйсенбек АЯШҰЛЫ,

«Сыр бойы»

ЕУРОПАНЫеліткен
СЫРДЫҢ СЫЙЛЫҒЫ

ХАБАРЛАНДЫРУ

МҰРА

КЕУСАНДЫҚТАН 
ШЫҚҚАН ҚАЗЫНА
Қызылорда қаласындағы «Жыраулар үйінде» рухани қазынамызға қайта  қосылған өнер иесі, Сыр 

сүлейі Әлім Алпысбай молда туралы ғылыми-танымдық кітаптың тұсаукесері өтті.
Игілікті шараның тізгінін айтыскер-ақын, «Жастар» театрының басшысы Нұрмат Мансұров ұстады.


